
Lelaki intai wanita di tandas pejabat
dijatuhkan hukuman penjara 10 bulan

KUCHING: Mahkamah
Majistret di sini, semalam
menjatuhkan hukuman pen-
jara 10 bulan terhadap se-
orang lelaki yang mengaku
bersalah mengintai bekas
rakan sekerja wanitanya
di tandas pejabat, minggu
lalu.

Tertuduh, Rozika Kalut,
29, menyatakanbahawaper-
buatan tersebut dilakukan
bagi memenuhi nafsunya,
yang gemar melihat mangsa
dalam keadaan tidak ber-
seluar.

Majistret Ling Hui Chuan
memerintahkan hukuman
penjara bagi tertuduh un-
tuk dikuatkuasakan mulai
semalam... ..

Mengikut pertuduhan,
tertuduh dengan niat men-
gaibkan maruah seorang
wanita berusia 37 tahun,
telah menceroboh privasi
mangsa dengan menghen-
dapnya ketika berada di
dalam tandas.

Kesalahan itu dilakukan-

KE PENJARA: Tertuduh (kanan) diiringi anggota polis keluar
dari kamar Mahkamah Majistret Kuching, semalam selesai

dijatuhkan hukuman.

nyadisebuah syarikat perce-
takan di Jalan Setia Raja, di
sini pada 24 September 2026
sekitar jam 6.40 petang.
Pertuduhan dibuat
mengikut Seksyen 509 Ka-
nun Keseksaan yang mem-
bawa hukuman penjara seh-
ingga lima tahun atau denda

atau kedua-duanya sekali,
jika sabit kesalahan.

Fakta kes mendedahkan
ketika berada di dalam
tandas, mangsa menyedari
kehadiran seseorang di luar
tingkap dan mendapati ter-
tuduh sedang menghendap
mangsa ketika dia duduk di

mangkuk tandas.

Mangsa kemudian menjer-
it selepas menyedari dirinya
sedangdiintai, menyebabkan
tertuduh melarikan diri.

Susulan itu, laporan polis
dibuat dan tertuduh di-
tangkap pada 28 September
2026.

Hasil siasatan menda-
pati tertuduh dan mangsa
merupakan bekas rakan
kerja di syarikat yang sama
sebelum ini dan saling men-
genali, sebelum tertuduh
berhenti kerja.

Siasatan lanjut menda-
pati terdapat kamera litar
tertutup (CCTV) di tempat
kejadian, dengan rakaman
menunjukkan tertuduh me-
manjat bangunan menuju ke
tempat kejadian pada hari
tersebut.

Pendakwaan dilakukan
oleh Timbalan Pendakwa
Raya Muhammad Afiq Safly
Nor Kazly sementara ter-
tuduh tidak diwakili peg-
uam.





